
1

Indlela Yokuqiniseka Ngokuphepha Kwemali Yakho

2

UJesu wakhuluma kabanzi ngemali.!
Imifanekiso yaKhe engu 16 kwengu 38, yayikhuluma 
ngokuphathwa kwemali nomcebo.  Ezincwadini zika 
Mathewu, Marko, Luka noJohane, indimana eyodwa 
kweziyishumi, noma izindimana ezingu 288 sezizonke, 
ziphathelene nemali nenye nomunye umcebo wethu.!
Zilinganiselwa ku 500 izindimana ezingomthandazo 
eBhayibhelini, ezinye ezingu 500 zingokukholwa, 
kodwa ezingu 2 000 zikhuluma ngemali nangezimpahla 
zethu.!
Sengathi imali yisihloko esigqamile kuNkulunkulu.  
Akafuni sikhathazeke ngayo.!
Ufuna ukuba simethembe ukuthi uzobonelela izidingo 
zethu.

3

Abantu abaningi bachitha isikhathi esiningi 
bekhathazeka ngezinkinga zemali - ukuthi 
bazozikhokhela kanjani izinto abazifunayo 
nabazidingayo.!
Futhi bakhathazeka ngekusasa. 

4

Bafuna ukwazi ukuthi bazokuba nemali eyanele yini 
uma sebethatha umhlalaphansi?!
Kuyokwenzekani uma sebebadala noma begula 
bengasakwazi ukusebenza?!
Bafuna into ezinzile futhi ezohlala njalo.!
Kodwa singakutholaphi ukuphepha kwamanje 
nokwesikhathi esizayo na?

5

UNkulunkulu akazange ahlose ukuba wena nami 
sikhathazeke ngesikhathi samanje noma esizayo.!
Uma simethemba ngeke kudingeke ukuba sikhathazeke 
ngokuthi kuzokwenzekani kithina.



19 – Ukuzibekelela Okungeke Kukulahlekele

2

6

Mathewu 6:31, 32!
Ngakhoke ningakhathazeki nithi:  Siyakudlani?  noma: 
Siyakuphuzani?  noma:  Siyakwembathani?

7

...Ingani uYihlo wasezulwini uyazi kukuth niyakudinga 
konke lokhu.!
Mathewu 6:31, 32.!
Ake sibheke icebo lokulondoloza kwaphakade 
uNkulunkulu asiphathele lona.

8

Konke kwaqala ensimini yase Edeni.

9

Umhlaba wawusanda kuphuma ezandleni zoMdali, 
umuhle, uphelele, unenkazimulo engenakuchazwa.

10

Isandla somdwebi onguchwepheshe sasithathekisa iso 
noma yikuphi lapho ubheka khona.!
Ubuhle bokuphuma kwelanga kwakuncintisana 
kuphela nobuhle bokushona kwalo.

11

Amachibi acwebile, ephakathi kwezintaba.

12

Izimbali ezinhlobonhlobo ezazihlobise umhlaba 
ziathandeka ngobuhle bazo.

13

Imithi yayisindwa yizithelo ezimnandi 
ezinhlobonhlobo.

14

Imizwilili yayicula kamnandi.!
Izilwane emadlelweni zitshekula futhi zizihambela 
ngaphandle kokwesaba.!
Imifula namachibi kwakuphitizela izinhlanzi 
ezimibalabala.!
Kwakuyizulu emhlabeni! 

15

Kufanele ukuba uAdamu noEva bawuthokozela 
kakhulu lowo mhlaba ababewenzelwe uNkulunkulu.

16

Genesise 2:8.!
Kwakungakapheleleli lapho!  UJehova uNkulunkulu 
watshala insumu...wambeka khona umuntu emenzileyo. 
Genesise 2:8.

17

Ake ucabange-nje!  Endaweni ethile phakathi kobuhle 
nesimanga salomhlaba osandukwenziwa, uNkulunkulu 
wakha ikhaya lasensimini lika Adamu no Eva.

18

Okuyilona khaya elihle ngempela emhlabeni,  alifiki 
kulelo lika Adamu no Eva lasensimini ngobuhle.!
UNkulunkulu akagcinanga ngokubapha ikhaya elihle, 
wabuye wabatshela ngokudla okumangalisayo 
abahlinzeke ngakho.

19

Genesise 1:29!
...Ngiyaninika yonke imifino ethela imbewu, 
esemhlabeni,

20

nemithi yonke okukuyo izithelo zomuthi oveza 
imbewu, kube ngukudla kwenu.!
Genesise 1:29.

U Adamu no Eva babengakhokhi imali ngokuhlala,  
bengakhathazekile ngentela, ukukhiya, imishudo, futhi 
bengekho abacekela phansi impahla noma abagqekezi, 
kungekho izibhedlela noma amakhemesi.

22

Babesempilweni ephelele, bebasha njalo, bezinikele 
omunye komunye, futhi bethanda uNkulunkulu.!
UNkulunkulu wayefuna babelane ngalezibusiso, 
ngakhoke wathi:

23

Genesise 1:28!
...Zalani, nande, nigcwalise umhlaba niwunqobe...!
Genesise 1:28. 

24

Siyizinceku Zamafa kaNkulunkulu

25

Kwakuyinhloso kaNkulunkulu ukuthi emhlabeni 
kwakhe umndeni owodwa omkhulu, othokozayo, 
nophile kahle, !
UNkulunkulu wayazi futhi ukuthi abantu kudingeka 
babe nomsebenzi abazojabulela ukuwenza.

26

Genesise 1:28!
Kanjalo watshela uAdamu no Eva...Nibuse phezu 
kwezinhlanzi zolwandle, nezinyoni zezulu

27

nezilwanyana ezinwabuzelayo emhlabeni.

28

Genesise 2:15!
UJehova uNkulunkulu wayesemthatha umuntu, 
wambeka ensimini yase Edene ukuba ayilime, ayigcine.!
Genesise 1:28; 2:15.

29

Noma yonke into esemhlabeni kungekaNkulunkulu, 
wayinikela kumuntu ukuba abe yinceku yaKhe.!
UNkulunkulu unguMnikazi, thina siyizinceku, 
siphethe amafa kaNkulunkulu.

30

IHubo 24:1!
IBhayibheli lithi:  Umhlaba ungokaJehova nokugcwala 
kwawo, izwe nabakhileyo kulo.!
IHubo 24:1.

31

IHubo 50:10, 11!
UNkulunkulu uphinde athi:  Ngokuba zingezami zonke 
izilwane zehlathi, nezinkomo zasezintabeni 
eziyinkulungwane. 

32

Ngiyazazi zonke izinyoni zasezintabeni, nezilwane 
zasendle zaziwa yiMi.!
IHubo 50:10, 11.

33

UNkulunkulu osinika amandla okuzuza imali.!
Ngempela thina asinalutho!!
NjengoMdali wethu, uNkulunkulu unelungelo phezu 
kwakho konke esinakho nempilo yethu.

34

Duteronomi 8:18!
Kepha womkhumbula uJehova uNkulunkulu wakho, 
ngokuba nguYena okupha amandla okuzuza imfuyo,

35

ukuba amise isivumelwano saKhe asifungela oyihlo 
njenganamuhla.!
Duteronomi 8:18.



19 – Ukuzibekelela Okungeke Kukulahlekele

6

36

Isichazimazwi sikaWebster sichaza igama elithi 
“inceku” kanje: Lowo ongumgcini wezimali nempahla 
yomunye.!
Namuhla uma umuntu engena ebudlelwaneni 
bobunceku, ufuna ukwazi ukuthi umnikazi ulindeleni 
kuyena.!
UNkulunkulu no Adamu babezwana kuleliphuzu 
ngoba iBhayibheli lithi:

37

Genesise 2:16, 17!
Ungadla kuyo yonke imithi yensimu ngokuthanda 
kwakho,

38

Kepha ungadli kuwo umuthi wokwazi okuhle nokubi, 

39

ngokuba mhla udla kuwo uyakufa nokufa.!
Genesise 2:16, 17.

40

(Video: 20 sec) UNkulunkulu wavivinya uthando 
lomuntu nokwethembeka kwakhe.  U Adamu noEva 
babengadla kuyo yonke eminye imithi ensimini, kodwa 
babengavunyelwe ukudla izithelo zalowomuthi 
ogaguliwe.!
Ngokulalela uNkulunkulu, babezobe batshengisa 
ukuvuma kwabo ukuthi unguMnikazi.!
Uma babeyizinceku ezethembekile, bakhethe ukulalela 
uNkulunkulu, babezophila ngunaphakade emhlabeni 
owawuyiparadisi!!
U Adamu no Eva behluleka kulokhu kuvivinywa 
okukodwa ababekubekelwe nguNkulunkulu.!
Baba yizinceku ezingathembekile, balahlekelwa yikho 
konke:  ikhaya lasensimini, ukuphila bengafi, uthando, 
injabulo, ukuphepha, onembeza abamhlophe, 
nokuxhumana ubuso nobuso noNkulunkulu!

41

Bawa esikhundleni sobukhosi, baphenduka izigqila.!
Ngemuva kwayo yonke lento, uSathane, leyo ngelosi 
eyahlubuka eyayethemba ukuthi izobusa wonke 
umhlaba kuze kube phakade, wayehleka yedwa.

42

Nokho, ukubusa kukaSathane kwanqanyulwa ukufika 
kukaKristu emhlabeni emakhulwini eminyaka 
ngemuva kwalokho.

43

Icebo likaSathane kwaku ukukhohlisa iNdodana 
kaNkulunkulu kalula njengoba wayekade ekhohlise 
uAdamu noEva.!
USathane walinda kwaze kwaba yisikhathi lapho uJesu 
wayezile ukudla izinsuku ezingamashumi amane.

44

Mathewu 4:8, 9!
wabuye wamyisa entabeni ende kakhulu...

45

wamkhombisa imibuso yonke yezwe nenkazimulo 
yayo...

46

Wathi kuye:  Konke lokhu ngizakukunika khona, uma 
uziwisa phansi, ukhuleke kimi.  Mathewu 4:8, 9.

47

USathane wayethemba ukuyenga uJesu ngemibuso 
yalomhlaba, kodwa akaphumelelanga.  “Izinto” "" 
uSathane ayethembise ukuzinika uKristu, 
kwakungezona ezakhe ukuthi angaphisana ngazo!!
Wayeqhwage umhlaba ngenkohliso nobuqii.!
UJesu wayengeke athengise ngobudlelwane baKhe 
noYise noma ethenjiswe umhlaba ogcwele umcebo 
nobucwebecwebe.

48

Ekugcineni ikusasa likaSathane labethelwa eKalvari.!
Ngokufa kukaKristu esiphambanweni, uSathane kwabe 
unqotshiwe!!
Ukufa kukaKristu kwenza indlela yokubuyiswa 
kwalomhlaba.

49

Yonke into esiyiyo nesinayo, kungenxa yesipho 
sikaKristu saphakade emndenini wabantu.!
Noma siyamthanda, noma asimthandi, impilo yethu 
uqobo, nemfuyo yethu eyaKhe.

50

Akasiye uMdali wethu-nje kuphela, unguMsindisi 
wethu futhi!!
Njengo Adamu noEva, siyizinceku zalokho 
uNkulunkulu asiphathise kona.  Manje-ke ulindeleni 
kithina na?

51

1 KwabaseKorinte 4:2.!
Futhi-ke kufuneka kubaphathi ukuba umuntu 
afunyanwe ekholekile.!
1 KwabaseKorinte 4:2.

52

Siyizinceku Ngesipho SikaNkulunkulu Sempilo!
Okuyisona sipho esikhulu sikaNkulunkulu ukuphila 
uqobo.!
Umpostoli Pawulu uthi:

53

Izenzo 17:24, 25!
UNkulunkulu owenza umhlaba nakho konke okukuwo, 

54

ubapha bonke ukuphila nokuphefumula nakho konke.!
Izenzo 17:24, 25.

55

Ukuphila kwethu kusuka kuNkulunkulu, futhi uYena 
okwesekayo.!
Ukushaya kwenhliziyo, ukuphefumula, nokusebenza 
kwemizimba yethu kuyisipho esivela kuNkulunkulu.

56

AmaRoma 12:1!
UPawulu wathi:  Ngakho ngiyanincenga, bazalwane, 
ngobubele bukaNkulunkulu ukuba ninikele imizimba 
yenu ibe ngumnikelo ophilileyo,

57

ongcwele, othandeka kuNkulunkulu, kube 
ngukukhonza kwenu kokuqonda.!
KwabaseRoma 12:1.!
Umnikelo ophilayo usho ukuzinikela ngokuphelele, 
noma ukuzithoba kuKristu nobuholi baKhe empilweni 
yethu.

58

Izenzo 10:38!
UKristu wahamba enza umusa.  Izenzo 10:38

59

Uyisibonelo sethu;  masilandele ezinyathelweni zaKhe 
zokusebenza ngokungenabugovu.

60

Siyizinceku Ngesikhathi uNkulunkulu Asinika Sona!
Asizona izinceku ngemali kuphela, kodwa siyizinceku 
nangesikhathi futhi.!
Omunye wake wathi:  Isikhathi iyona-nto ukuphila 
okwakhiwe ngayo.!
Umhlabeleli wacela uNkulunkulu,

61

IHubo 90:12.!
Sifundise, Nkosi, ukubala izinsuku zethu, sizuze 
inhliziyo enokuhlakanipha.!
IHubo 90:12.

62

Ukuchitha isikhathi ukuchitha impilo - ukudlala 
ngethalente uNkulunkulu uqobo alinike umuntu 
ngamunye.!
Wonke umuntu unamahora alinganayo ngosuku, 
imizuzu elinganayo kulawo mahora, futhi 
uyoziphendulela ngendlela asebenzise ngayo isikhathi.

63

UNkulunkulu ulindele ukuthi sisebenzise sonke 
isikhathi sethu ngokuhlakanipha.  Futhi ulindele ukuba 
sibeke isikhathi esithile enxenye - iSabatha, usuku 
lwesikhombisa lweviki, njengendlela yokutshengisa 
ukukholwa kwethu kuYena njengoMdali wethu.

64

Noma sonke isikhathi sethu kungesika Nkulunkulu, 
usicela ukuba iSabatha losuku lwesikhombisa 
silinikelele ekuthini sibe nobudlelwane naye, 
siphumule ngezwi laKhe sithole ukuvuseleleka 
ngezithembiso zaKhe.!
Uyasimema ukuba sibekele nganxanye imisebenzi 
yethu yesonto lonke, ukuthenga nokunye okunjalo, 
sikhumbule Yena njengoMdali wethu noMsindisi 
wethu.

65

Siyizinceku Ngamathalente uNkulunkulu Asinike 
Wona!
Ungabuza ukuthi yimaphi amathalente 
esiyoziphendulela ngawo njengezinceku 
zikaNkulunkulu na?  Angiboni ukuthi kukhona 
amathalente enginawo.

66

Namuhla igama elithi “ithalente” lisho isipho 
sokukwazi ukucula kahle, ukudlala izinsimbi zomculo, 
ukudweba isithombe, ukuthunga ingubo, ukubhala, 
noma ukuhlela.

67

Yebo, amathalente lawa, kodwa amathalente 
uNkulunkulu ayenawo engqondweni awagcini 
ngalawa.!
Njengezinceku zikaNkulunkulu, sinokuziphendulela 
ngayo yonke into asinika yona:  impilo, isikhathi, 
amakhono, nempahla.!
UJesu wathi:  Ngilandele.!
Waphila impilo yokuzidela.

68

Izenzo 10:38!
IBhayibheli lithi uJesu umuntu owahamba enza 
umusa...Izenzo 10:38.  Abaningi kithina benelisiwe-nje 
ngoku hamba-hamba.

69

Amathalente ethu mawangasetshenziselwa ukuthola 
udumo lwabantu noma ukuthenga umusa 
kaNkulunkulu.!
Siwatshelekiwe ukuze sisize abanye.

70

1 KwabaseKorinte 4:7!
UPawulu wathi:...Unantoni ongayamukeliswanga na?

71

Kepha uma uyamukelisiwe, uzibongelani kungathi 
awuyamukeliswanga na?!
1 KwabaseKorinte 4:7.

72

Siyizinceku Ngemali uNkulunkulu Asinike Yona

73

Mathewu 6:33!
Uma sifina kuqala umbuso kaNkulunkulu nokulunga 
kwaKhe sizothola ukuthi izibusiso zika Nkulunkulu 
zehlela njengemvula kithina.

74

Ngaphezu kokunikela ngesikhathi sethu, sithola 
emiBhalweni ukuthi ukuzinikela kuNkulunkulu 
kubandakanya nokubuyisela kuYena inxenye 
yezibusiso asiphe zona.

75

(Video: 11 sec) !
Ngelinye ilanga umshana ka Abrahama, uLoti, 
wathunjwa yizitha ekhaya lakhe laseSodoma.!
Kuthe ekuzwa lokho uAbrahama wazimisela 
ukuyokhulula uLoti nabanye.  Wathandaza 
kuNkulunkulu ukuba abe naye, amnike ukunqoba.  
UNkulunkulu waba naye.!
ULoti nomndeni wakhe basindiswa, kwatholakala 
nempango yezitha.

76

Kuthe uAbrahama esesondela eSodoma, inkosi 
yamhlangabeza, imnxusa ukuba azigcinele impango 
ayitholile, abuyise kuphela abathunjwa.!
Kodwa uAbrahama wenqaba ukuzithathela utho.  
UMelkisedeki, umpristi kaNkulunkulu, walethela 
uAbrahama ukudla, wambusisa.

77

Genesise 14:20.!
...UAbrahama wamnika okweshumi kwakho konke.!
Genesise 14:20.

78

U Abrahama wayefuna ukutshengisa ukubonga kwakhe 
ngosizo lukaNkulunkulu ngokukhululwa kukaLoti, 
evuma ubunikazi bukaNkulunkulu nezibusiso zaKhe.

79

Iminyaka engu 150 ngemuva kwalokho, umzukulu ka 
Abrahama watshengisa ukubonga kwakhe 
kuNkulunkulu ngendlela efanayo.!
Ngesikhathi ebalekela umfowabo owayethukuthele, 
uJakobe wazizwa eyedwa, esaba.!
Wayedinga ukuvikelwa nguNkulunkulu, kodwa 
wayelahlwa ngunembeza ngenxa yobuqili bokuthatha 
ubuzibulo bomfowabo uEsawu.  Wayesaba ukuthi 
uNkulunkulu umshiyile futhi ngeke amxolele.

80

Ngokuzisola okukhulu, uJakobe wavuma icala lakhe 
kuNkulunkulu, walala phansi ekhathele.

81

Genesise 28:12, 22!
Waphupha, bheka, nanko umkhwelo umiswe 
emhlabathini, isihloko sawo sifinyelela ezulwini;

82

nezingelosi zikaNkulunkulu zenyuka, zehla kuwo.!
Genesise 28:12.!
Uthe evuka uJakobe, waqonda ukuthi uNkulunkulu 
ukhulumile, ethembisa ukumhola nokumvikela.

83

Ethinteke kakhulu, wethembisa ngokubonga 
wathi:...Nakukho konke oyakungipha khona 
ngiyakukunika okweshumi.  Indimana 22.

84

Inkosi uDavide naye wayenomqondo onjalo uma ethi:

85

IHubo 116:12.!
Ngiyakubuyiselani kuJehova ngazo zonke izenzo zaKhe 
ezinhle kimina na?!
IHubo 116:12.!
Wake wazibuza ukuthi uzombonga kanjani 
uNkulunkulu ngokulunga kwaKhe kuwe - isipho 
sokuphila, umndeni, impilo, nezibusiso zalokhu 
kuphila?!
Uke ucabange-nje ngokuthi ukuthi “ngiyabonga” 
akwenele?!
IBhayibheli linendlela ephathekayo yokubonga 
ngesikwenzelwa uNkulunkulu.

86

UJakobe wathi uzobuyisela kuNkulunkulu okweshumi 
kwakho konke akuphiwe, njengoba uyisemkhulu 
uAbrahama wayenzile.

87

Umyalo wokuqala obhaliwe maqondana nokweshumi, 
noma ukubuyisela kuNkulunkulu inxenye yeshumi, 
itholakala encwadini kaLevitikusi.

88

Levitikusi 27:30!
Nokweshumi konke kwezwe, okwembewu yezwe noma 
okwezithelo zemithi, kungokukaJehova;

89

kungcwele kuJehova.  Levitikusi 27:30.

90

Uma sibuyisela okweshumi kuJehova liyagxila kithina 
iqiniso lokuthi uJehova unguMdali noMthombo wazo 
zonke izibusiso.!
Kumele kusetshenziswe kanjani okweshumi na?

91

Numeri 18:21!
Incwadi kaNumeri ichaza ngokusobala:  Bhekani, 
ngibanikile abantwana bakwaLevi (abefundisi) konke 
okweshumi kwaIsrayeli, kube yifa labo, ngomsebenzi 
abawusebenzayo, 

92

inkonzo yetende lokuhlangana.!
Numeri 18:21.

93

Kulo lonke iBhayibheli, sithola ukuthi ngaso sonke 
isikhathi okweshumi kwenza umsebenzi 
kaNkulunkulu.

94

1 KwabaseKorinte 9:13, 14!
ETestamenteni eliSha, uPawulu uyachaza:  Anazi yini 
ukuthi abaphethe imisebenzi yethempeli badla 
okwethempeli,

95

nokuthi abakhonza ealtare bahlanganyela nealtare na?

96

Ngokunjalo iNkosi imisile ukuba abamemezela 
ivangeli baphile ngevangeli.!
1 KwabaseKorinte 9:13, 14.

97

UKristu wakuncoma ukukhishwa kokweshumi 
ngesikhathi ethethisa ababhali nabaFarisi ngokweswela 
kwabo umbono kwezenkolo:

98

Mathewu 23:23!
Ngokuba nithela okweshumi kwesinkutshane, 
nokwentshungu, nokodonqa, niyeke okunzima 
komthetho:

99

ukwahlulela nesihawu nokukholwa!  Benimelwe 
ukwenza lokhu, ningakuyeki nalokho.!
Mathewu 23:23.

100

Mhlawumbe uyazibuza ukuthi kodwa kungenzeka 
kanjani ukuthi ubuyisele inxenye yeshumi yenzuzo 
yakho kuNkulunkulu.!
Abantu abaningi bake bazibuza nabo!!
Kodwa ngandlela-thile, basenza isinqumo 
sokwethemba ukuhola kukaNkulunkulu 
nokuhlakanipha kwaKhe, babuyisela okweshumi 
kuYena.

101

Ngemuva kwamasonto ambalwa, bona labantu 
bezwakale befakaza ngomdlandla ngesimangaliso 
esenzeke empilweni yabo!  !
Ngendlela ethile, izinxenye ezingu 9 zenzuzo yabo 
zihambe indima ende ukwedlula izinxenye eziyishumi!!
Nansi imfihlo yokusimama kwezezimali!

102

Abanye bayabuza:  Ukukhipha okweshumi akusiyo into 
yamaJuda kuphela na?!
Kulabo, sithi:  Izibusiso zezulu ngabe ezamaJuda 
kuphela na?

103

UJim wayethembekile kokweshumi noma inzuzo yakhe 
yayincane.!
Ekuqaleni kwaba lukhuni, kodwa ekuhambeni 
kwesikhathi wabusiseka waba ngumuntu ozisebenzayo, 
wachuma umsebenzi wakhe, wamlethela ukusimama 
ngasezimalini.

104

Manje unika uNkulunkulu udumo ngempumelelo 
yakhe kwezezimali, futhi uyathokoza 
ngokuqhubekisela phambili umsebenzi kaNkulunkulu 
ngezimali zakhe.

105

Noma thatha uEd, owathatha isinyathelo sokukholwa 
wavala ibizinisi lakhe ngeSabatha, usuku oluphithizela 
kunazo zonke.  Wathola umvuzo wokuthi likhule 
ibizinisi lakhe ngalokho ayekwenza ngezinsuku 
eziyisithupha!  UNkulunkulu uyasigcina isithembiso 
saKhe!

106

AmaKristu afana nalawa, azibonele ngamehlo awo 
izibusiso ezisencwadini kaMalaki.

107

Malaki 3:10!
Ngenisani konke okweshumi endlini yengcebo ukuba 
kube ngukudla endlini yaMi, ningivivinye ngalokhu,

108

usho uJehova-Sebawoti, uma ngingayikunivulela 
amafasitele asezulwini,

109

nginithululele isibusiso kunokwaneleyo.!
Malaki 3:10.

110

UJehova uthi okweshumi kwanoma yini kungcwele 
kuYe.!
Usinika ilungelo lokukuletha thina kuYe ukuze 
avivinye ubunceku bethu, abone ukuthi siyakwamukela 
yini ubunikazi baKhe.

111

Uma singavumi ukwenza lokho, empeleni siphanga 
uNkulunkulu, lisho njalo iBhayibheli.

112

Malaki 3:8.!
...Besenithi:  Sikuphange kanjani na?  Ngokweshumi 
nangeminikelo.!
Malaki 3:8.

113

Noma okweshumi kungokuka Nkulunkulu, siyanxuswa 
ukuba sinikele ngokuphana, nangaphezu kwalokho 
okuvele kungokuka Nkulunkulu ngokomthetho.!
Eminikelweni, kuyekelwe kithina ngabanye ukunquma 
ukuthi ukuphana kwethu kuzokuba ngakanani.

114

Luka 6:38.!
Kukhona imiqondiso ethile eBhayibhelini.  UJesu 
wathi:  Yiphani, khona niyakuphiwa;  bayakunipha 
esifubeni senu isilinganiso esihle, esigxushiweyo, 
esigqishiweyo, esichichimayo... Luka 6:38.

115

Icebo likaNkulunkulu lokwesekela umsebenzi waKhe 
emhlabeni lilula futhi lihle.!
Unxusa abantwana baKhe ukuba banikele 
ngokuqhutshwa yizinhliziyo, bangesabeli izidingo zabo 
eziyohlangatshezwa ngaphezu kwalokho abakulindele 
ekugcineni.

116

Mhlawumbe ungabuza ukuthi uma uNkulunkulu 
enguMnikazi wezinto zonke, igolide, isiliva, izinkomo, 
nomhlaba,  nathi, uyidinga ngani imali yami pho?!
Uhlelo lokweshumi yicebo likaNkulunkulu 
lokwesekela umsebenzi waKhe emhlabeni.

117

Akuzange kube yicebo laKhe ukuba ibandla laKhe 
lesekelwe ngemincintiswano efana noBingo, nokunye 
ukugembula!!
Ukukhipha okweshumi akuyona yini indlela engcono 
yokwesekela umsebenzi wabefundisi?

118

Umuntu ngamunye unikela ngokwenzuzo yakhe.

119

Uma inzuzo yakho iyinkulungwane yamaRandi,

120

ubuyisela amaRandi ayikhulu kuNkulunkulu.

121

Uma inzuzo yakho iyikhulu lamaRandi,

122

ubuyisela amaRandi ayishumi.  Aniboni ukuthi uhlelo 
olunobulungiswa lolo na?

123

Noma simnikani uNkulunkulu, Yena usipha kakhulu.!
Njalo-nje sithola okungaphezu kwalokho 
esikukhiphile.!
Uma sibuyisela okweshumi kuNkulunkulu, sitshengisa 
ukubonga kwethu ngalokho asenzele khona, futhi 
kuncipha ubugovu nomona.

124

Sivama ekunakeni abanye abantu.  Kuthi uma sabelana 
nabo ngezibusiso zethu, siyakhula othandweni 
nasemseni, sibe njengoJesu imihla ngemihla.

125

Nakhu okunye okuthathekisayo:  umlimi okhuthele 
wasebenza kanzima wavuna isivuno esihle.!
Isivuno sasisikhulu kangangoba izinqolobane zakhe 
azikwazanga ukusithatha sonke.!
Izinqolobane zasezichichima vele, singakangeni 
nesivuno esisha.!
Yayizokwenzenjani lendoda?  Yayibhekene nenkinga.!
Yazama ukucabanga icebo.!
Yazibuza:  Ngiphe izihlupheki?  Cha, okwami.

126

Wazitshela ukuthi ukuhlakanipha kwakhe nolwazi 
lwakhe kwezolimo okumlethele lesivuno esingaka 
esenza ukuthi abe ngumlimi onempumelelo.!
Wenza isinqumo ngalokho azokwenza:

127

Luka 12:18 - 21!
...Ngizakwenza lokhu:  ngizakudiliza izinqolobane 
zami, ngakhe ezinkulu, ngibuthele khona ukudla 
kwami konke nempahla yami.

128

Besengithi kuwo umphefumulo wami:  Mphefumulo, 
unempahla eningi ebekelelwe iminyaka eminingi;  
phumula, udle, uphuze,  ujabule.!
Lluka 12:18, 19.

129

Kepha uNkulunkulu wathi kuye:  Wena siwula 
ngalobubusuku umphefumulo wakho uzakubizwa 
kuwe;

130

pho-ke, izinto ozilungiseleyo ziyakuba ngezikabani na?

131

Kunjalo kozibekelela ingcebo enganothile 
kuNkulunkulu.!
Luka 12:20, 21.

132

Lomlimi ocebile akazanga ukuthi izibusiso zakhe 
zivelaphi.!
Akamamukelanga uMdali wakhe, akawuvumanga 
nomsebenzi wakhe wobunceku.!
Wabakhohlwa abampofu, izintandane, abafelokazi 
nemihambuma.!
Wazicabanga yena yedwa.!
Lendoda yayinenkinga enhliziyweni.

133

Luka 6:38.!
UJesu wathi:  Ngokuba lapho kukhona ingcebo yakho, 
nenhliziyo yakho iyakuba khona lapho.!
Mathewu 6:21.!
UJesu wayeqinise ngempela mayelana nendlela esibuka 
ngayo ubucebi, ngoba uma bunganikelwe kuJesu, 
bungasiholela kude noNkulunkulu, size silahlekelwe 
ngukuphila okuphakade.

134

Mathewu 16:26!
Wathi:  Ngokuba kuyakumsizani umuntu, uma ezuza 
izwe lonke, onakalelwe ukuphila kwakhe na?!
Mathewu 16:26

135

Inkinga ngabantu bamanje ukuthi ukuphila kwabo 
sekwabanemixhantela eminingi, nendlela abasebenza 
ngayo yenza baxakeke baze khohlwe ukuthi izibusiso 
zabo zivelaphi.

136

(Video: 6 sec) Abantu abacabangi ngentengo 
abayihlawulelwa ukubasindisa esonweni.!
Umphumela ukuthi abamdumisi uNkulunkulu 
ngesikhathi, ngamathalente, nangomcebo.!
Omunye nomunye kithina udinga ukukhunjuzwa 
nsuku zonke ukuthi -

137

Izinto esizithandayo neziseduze nezinhliziyo zethu,

138

sizitshelekiwe;  akuzona ezethu nakancane.

139

UJesu usivumela ukuba sizisebenzise kuphela ukuze 
akhazimulise izimpilo zethu.

140

Ngakhoke, sikhumbuze, sikhumbuze, Nkosi.

141

Yonke into esinayo iyisipho esivela kuNkulunkulu.!
Impilo yethu iyisipho esivela kuNkulunkulu.!
Imiphefumulo yethu iyisipho esivela kuNkulunkulu.!
Ukudla esikudlayo, okokugqoka, izindlu, konke 
kuyisipho esivela kuNkulunkulu.!
Uma sibuyisela kuNkulunkulu, sithi:  Ngiyabonga 
Nkosi, ngalokho ongiphe kona.!
Ungathanda yini ukuthi:  Nkosi, ngifuna ukukubeka 
kuqala ezimalini zami nakuzo zonke izinhlangothi 
zempilo yami?!
Uma uvuma, phakamisa isandla uma sithandaza.


